
             Minisiriw ka lɔgɔkun ɲɔgɔnye sigira Wagadugu,    

lamusalon tile 11, saan 2024 Funtenibakalo ra, a daminana  lɛɛri  9 

tuma na, ka laban lɛɛri 12  tɛmɛnin miniti  24, ni Kapitɛni Iburayimu  

TARAWORE ka ɲamɔgɔya ye, Jamana ka Makɔnɔperesidan, 

Minisiriw ka ɲɔgɔnye ɲamɔgɔ. 

Sɛbɛkulu minw sɛbɛnna ɲɔgɔnye 

sigikun kɔnɔ, o y’olu sɛgɛsɛgɛ ka 

latigɛliw ta. Ɲɔgɔnyekulu ye 

dalakunnafoniw di fana, a ye baara 

ɲamɔgɔya dɔw didi ka sɔrɔ ka sira di 

jamana kɔkan lasigidenyabaara dɔw kɛli 

ma. 

I. LATIGƐLIW TALI 

I.1. LAFASALI NI SODASIKƆRƆW KA MINISIRISO TƆGƆ RA 

 
Ɲɔgɔnyekulu sɔnna sariyaba kelen na, min ɲasinna sodasiw ka kasobon kelen basigili 

ma Wagadugu kɔnɔ. 
 
 
O sariyaba nin ye saan 2009, cɔɔcɔɔkalo tile 13 ka sariyaba n°2009-631/PRES/PM/DEF 

lakurayali ye, min tun tara walisa ka sodasiw ka kasobon kelen basigi Wagadugu. 
 
 
Kasodenw ti kun sodasiw ka ɲegilikasobon (MAKA) kɔnɔ tuguni, bari lafisayaliko foyi 

ma kɛ a ra kabi a dayɛlɛtuma na, k’a kɛ kasobon baarakɛlaw bi gwɛlɛya caaman kunbɛn 

sisan, minw bi bɔ kasobonw dagabaliya n’o dɔgɔyali la.  Ka fara o kan, kasobon nunu ti 

sariyasiraw labato fana, minw ka kan ka kasoden dɔw bari ka gwɛrɛ ɲɔgɔn na. 

 
Kokura jɔnjɔn min donna sariyaba nin na, o ye ko, sebagaya dira lafasali minisiri ma, 

n’a makoya bi yen, ka boon dɔw sugandi yɔrɔ wɛrɛw ra, minw yɔrɔ ka jan sisan ka 

kasobonw na, jango ka kasodenw mara yen. 

O sariyaba nin  tali sababu fɛ, sodasikititigɛ bina se ka tugu sodasiw ka kititigɛbolo ka 

sariya kɔ walisa ka kasobon daganinw di kasodenw ma,  minw bi bɛn kasobon 

yamaruyaninw ni koo wajibiyaninw ma, kititigɛbolo suguw bi minw  yira. 

 
I.2. SƆRƆW, NAFOLOW NI SINIƝASIGI YIRIWALISIRAW SƐGƐSƐGƐLI 

MINISIRISO TƆGƆ RA, 
 
Ɲɔgɔnyekulu sɔnna kolasesɛbɛ fila (02) ra. 

 
 
Kolasesɛbɛ fɔlɔ  ɲasinna sariya bololanin ma, min  bi sira di jango,  an ka jamana k’a 

bolonɔ bila jurutasɛbɛ n°7462-BF kan, min donna Burukina Faso ani dunuɲa jamanaw 

ni ɲɔgɔn cɛ ka yiriwalijɛnkulu (IDA) cɛ Wagadugu, saan 2024, Foonɛnɛkalo tile 14,  

walisa ka wari sɔrɔ ka Burukina Faso ka ɛntɛrɛnɛti basigilibaaraw lateliya baaradaw bɛɛ 

ra (PAKITI DIZITALI). 

 
PAKITI DIZITALI ka magwɛnta ye ka ɛntɛrɛnɛtibaara daganinw lafisaya walisa o sɔrɔli 

ka diya Burukina Faso yɔrɔ bɛɛ ra. 

Dunuɲa jamanaw ni ɲɔgɔn cɛ ka yiriwalijɛnkulu ye juru min don Burukina Faso ra 

baarabololanin nin waleyali kanma, o warida ye miliyɔn 150 ye amerikiwari 

(IYƐSISE) ra, n’o bi bɛn  miliyari bii kɔnɔntɔn ni fila ani miliyɔn kɛmɛ wolonwula  

ni bii duuru ni fila ani waga bii wɔɔrɔ ni saba ani dɔrɔmɛ kɛmɛ kɔnɔntɔn ni bii wɔɔrɔ 

(92 752 063 960) ma Sefawari ra. 

 
Burukina Faso ka ɛntɛrɛnɛtibaaraw bayɛlɛmali lateliyali baarabololanin tɔnɔbɔbaga 

jɔnjɔnw ye musow, funangew, fiɲɛtɔw, sigiyɔrɔfalenlaw, jamakulu minw bi 

sigiyɔrɔfalenlaw mina ani Guvɛrɛnɛman ka baarakɛlaw (forobabaarakɛlaw, 

lakɔlikaramɔgɔw ni kalanfaw), kɛnyɛrɛyebaaradaw, baarakalan ka kalansoba labɛnninw 

n’a labɛnbaliw, sigiyɔrɔ ka baarabololanin dɛmɛbagaw ani jɛnkuluw ye. 

 
Ɲɔgɔnyekulu sɔnna walisa sariya bololanin nin ka bila ka taga makɔnɔ depitebulɔn na 

jango, o k’a sɛgɛsɛgɛ. 
 
 
Kolasesɛbɛ filanan ɲasinna Guvɛrɛnɛman ka saan 2023 ka baarakɛnafolo n’a ka wariw 

waleyali cogoya ma, foo ka se sanlabankalo tile 31 ma. 

 
Guvɛrɛnɛman ka saan 2023 ka baarakɛnafolo waleyali la, miliyari 2  756,84 le donna 

kɛsuw kɔnɔ sefawari ra,  musakaw kɛra  miliyari 3 441,20 ye sefawari ra, minw ye  

koo ɲasiginin latilenninw ye, olu sera miliyari  2 782,86  ni  miliyari  3 426,14 ma  

sefawari ra. 

 
 
O waleyali hakɛw bi bɛn baaraw kiimɛhakɛbaw ma, minw ye 99,06% ni 100,44% ye, 

kasɔrɔ saan 2022 ra, o wagati kelen nin na, baaraw kiimɛhakɛ tun ye  108,76% ni 

100,81% ye. 

Baarakɛnafolow waleyali laban na, waritɔ jɔnjɔnw sɛnsɛnni kɛra sababu ye ka fɛɛrɛ 

taninw ka baarakɛcogo ɲaya filɛ, olu minw tun ɲasinna baarakɛnafolo ni sɔrɔw 

lasagocogo ma. 

 
Min ye wari lasagoli ye, miliyari 3 709,98 sefawari ra, le donna Guvɛrɛnɛman ka 

waribondo  jɔnjɔnw kɔnɔ kamasɔrɔ saan 2023 ra, foo sanlabankalo tile 31 loon,  

miliyari 3 476,92 le tun sɔrɔra, o b’a yira ko saan kɔnɔ, dɔ farara wari sɔrɔnin kan, 

min kiimɛhakɛ   ye 6,70% ye. 

 
Saan 2023 ka sanlabankalo laban na, Guvɛrɛnɛman ka waribondo ka wari bɔninw bi 

jati miliyari 3 751,46 sefawari ra. Saan 2022 ra, o wagati kelen nin kɔnɔ, wari 

bɔninw tun ye miliyari 3 552,04 ye  sefawari ra, n’o  ka saan kelen kiimɛhakɛ bi 

bɛn  5,61% ma. 

 
Ɲɔgɔnyekulu sɔnna walisa sariya bololanin nin ka bila ka taga makɔnɔ depitebulɔn 

na jango, o k’a sɛgɛsɛgɛ. 

 
I.3. KITITIGƐ NI ADAMADENJOW MINISIRI, MIN BI 

BAARAKƐƝƆGƆNYAW BASIGI NI BAARADABAW YE, JAMANA 

MASIRIW N’A DASIRIKAN KƆRƆSIBAGA TƆGƆ RA,  

 
Ɲɔgɔnyekulu sɔnna sariyaba kelen na min bi sira di jango, o ka  kititigɛsɛbɛdonlaba 

sigi, min  ye kititigɛsɛbɛdonlaw ɲamɔgɔ ye. 

 
O sariyaba nin tali sababu fɛ, an balimancɛ Sumayila ZANGO, Matirikili 259 395 

K, kategori A, esɛli G, kilasi 1lɔ, eselɔn 5nan, kɛra kititigɛsɛbɛdonlaba, 

kititigɛsɛbɛdonlaw ɲamɔgɔ ye Kɔngusi ka kobakititigɛbolo la, ka far’a ka baara 

kɔrɔman kan, min ye kititigɛsɛbɛdonlaba, kititigɛsɛbɛdonlaw ɲamɔgɔ ye Kɔngusi ka 

maracogo kitibolo la. 

II. DALA KUNNAFONIW 

II.1. MINISIRIBA, MINISIRI MIN KA BAARA ƝASINNA 

KUNNAFOLIJƐNSƐ, LƆNKO NI KƆRƆLENKO (LANDAKOW), 

SEKOYIRABAARA NI ƝADENLƆGƆLƆ ma ye kunnafoni fila (02) di 

Ɲɔgɔnyekulu ma. 

 

Kunnafoni fɔlɔ ɲasinna Lawɔngo ka dunuɲa faralɛsɛ (kabalɛsɛ) ɲɛgɛn ɲɔgɔnyeba 

14nan kɛli ma Ziɲare komini kɔnɔ, Pilato Santirali maraba ra, min bololara ka kɛ saan 

2024, Samiɲalabankalo tile 3 ka taga se a tile 24 ma. 

 

Nin ɲɔgɔnyeba nin bi bolominɛyɔrɔ di sekoyirabaarakɛla sugu bɛɛ (pɛntirikɛla, 

ɲɛgɛnkɛla, yirilɛsɛla, fototala) ma, o ka se k’o ka lɔnniyaw n’o ka lɔnniw  falen faralɛsɛ 

ɲɛgɛncogo  kan.  

 

Saan 2024 ka Lawɔngo dunuɲa faralɛsɛ ɲɛgɛn ɲɔgɔnyeba nin b’a fɛ ka seko ni lɔnko 

yiracogo caaman yira, o cogo ra, ka teriya basigi, an ka Jamana ni Jamana minw ye tali 

kɛ ɲɔgɔnyeba ra ni ɲɔgɔn cɛ. 

Kunnafoni filanan ɲasinna ɲanagwɛ kɛnɛ dɔ labɛnni daminɛkokura ma, o bi min weele 

“Nuwi dɛ LƆNPOLO”, n’a bɔko siɲɛ 4nan bololara ka kɛ saan 2024 Sumanladonkalo 

tile 15 Wagadugu.   

“Nuwi dɛ LƆNPOLO” ka laɲini ye, ka sekoyira ɲanagwɛmɔgɔw yiriwa ɲanagwɛko ra 

ani ka tulonkɛlaw ka ɲanagwɛtulonw lakunu. 

« Nuwi dɛ LƆNPOLO » daminɛni kuraye min bi na saan seegi (08) sɛgɛn kɔfɛ, o ye 

Jamana ka ɲumanlɔn ye ka taga cɛsiri faan fɛ, min kɛra landakow nafamanyɔrɔ dɔ 

kɛbagaw fɛ. O fana ye jaabi ye, ka ɲasin sekoyira ɲanagwɛko baaralɔnbagaw ka tɔɔnw 

ka dusukanko ma. 

II.2. SƆRƆW, NAFOLOW NI SINIƝASIGI YIRIWALISIRAW SƐGƐSƐGƐLI  

MINISIRI ye kunnafoni dɔ di Ɲɔgɔnyekulu ma, ko Burukina Faso bina tali kɛ 

Silamaya yiriwali Banki (BIDI) kulu ka saan 49nan Ɲɔgɔnyebaw ra min bina kɛ 

Iriyadi, Arabi Sawoditi Jamana na, saan 2024 k’a ta Funtenibakalo tile 27 ka taga se a 

tile 30 ma. 

Nin saan 49nan ɲɔgɔnyeba nunu bi kɛ ni barokun ye: « Ka kotɛmɛninw seli, ka 

siniɲasigi labɛn: Lakiika (yɛrɛ yɛrɛ)-Jɛnɲɔgɔnya-Ɲataga (Ɲasuma) ». Nin saan o saan 

ɲɔgɔnyeba nunu seen fɛ, a bololara ka Guvɛrɛnɛriw ka ɲɔgɔnkunbɛn ni panɛliw kɛ, 

minw ɲasinna barokunw ma, i n’a fɔ Worodugufan mɔgɔw ka jɛnkafɔ yiriwali, 

wagati cogoya, kɔrɔtɔli wariko ani yiriwali sabatili ka laɲiniw (ODEDE), ka fara sɔrɔ 

jɛnɲɔgɔnyaw sabatili kan, BIDI Jamana tɔndenw ni ɲɔgɔn cɛ. 

 

Nin saan o saan ɲɔgɔnyeba nunu kɛrɛfɛ, sɔrɔw, nafolow ni siniɲasigi yiriwalisiraw 

sɛgɛsɛgɛli minisiri bina ɲɔgɔnkunbɛnw kɛ ni BIDI kulu Ɲamɔgɔ ye ani Arabuw ka 

baarakɛɲɔgɔn wɛrɛw ye walisa, ka baro kɛ an ka jɛnkafɔ cogoya kan ani ka 

kumaɲɔgɔnya kɛ ka taga wari kafoli sababuw kan ka di Burukina Faso ma. 

 

II.3. SANFƐKALAN, LƆNNIƝINIBAARA NI LAKURAYALI MINISIRI ye 

kunnafoni di Ɲɔgɔnyekulu ma, ka taga an ka Jamana sendonni faan fɛ politiki 

jɛnkafɔba dɔ ra, min kɛra kisɛw seereyali kan, bana ti minw na, n’o labɛnna saan 

2024 Funtenikalo tile 7 n’a tile 8 Abijan, Kɔdiwari Jamana na. 

 

Ɲɔgɔnye nin ye Jamana ka sɛnɛ ɲininikɛla tan ni saba (13) lajɛn ɲɔgɔn fɛ ka bɔ 

Jamana tan (10) na, minw bi jɛn ka baara kɛ ɲɔgɔn fɛ kosɔbɛ walisa ka dɛmɛ don 

joona lasɔminifɛɛrɛw ni jaabi labɛnni na, dancɛ tɛmɛnin yiriw banakisɛw kanma. 

Baara nin bilala barokun nin jukɔrɔ: 

« Ka farimanfɛnfura faratiw kunbɛn ani k’o ɲanabɔ walisa ka sɛnɛkɛlaw ka 

muɲu sabati nɛɛmayacogo yɛlɛmayɛlɛmacogo wagati ra Farafinna Tilebenfan 

n’a Santiri (Cɛmancɛ) ra ». 

Politiki jɛnkafɔ sanfɛla nin ye Farafinna Tilebenfan n’a Cɛmancɛfan Jamanaw weele 

kɛrɛnkɛrɛnna ko, o ka: 

- jɛn ka kisɛw seereyali sariyasun dɔ labɛn, min bi bɛn ɲɔgɔn ma, kɛrɛnkɛrɛnna, 

bananku, min bina kɛ Jamana tan (10) ka maraba baarada ɲumanba kɔnɔ, 

minw bi dancɛ tigɛ yiriw ka banakisɛw kan;  

- kɔrɔsili fɛɛrɛw fanga bonya Jamana kelen-kelen bɛɛ kɔnɔ an’o dancɛw ra;                                                                               

- sɛgɛsɛgɛlikɛminanw barika bonya walisa ka yiriw ka banaw lɔnni teliya. 

II.4.MINISIRI MIN KA BAARA ƝASINNA FARIKOLOƝANAGWƐW, 

FUNANGEYA, NI BAARAƝINI ma ye kunnafoni di Ɲɔgɔnyekulu ma Burukina 

Faso sendon kan Farafinna ka tulontan 13nan na, Akira 2023 min  labɛnna saan 2024 

Funtenikalo tile 8  ka tag’a bil’a tile 23 ma Gana Jamana na. 

An ka Jamana tun ye sarati ta farikoloɲanagwɛtulon tan ni duuru (15) ra, 

kɛrɛnkɛrɛnna farikoloɲanagwɛ, bondorita, karate sugu dɔ (tayekɔndo) ani basikɛti 

balɔntan. 

Burukina Faso ka cidenkulu min bi Farafinna tulontan 13nan na, ye jala 10 mumɛ 

sɔrɔ, o cɛma, sanujala kelen (01), warigwɛjala 02 ani zirajala 07. Nin jala 10 nunu ye 

lɔyɔrɔ 25nan di an ka Jamana ma, Jamana bii duuru ni naani (54) cɛma minw ye tali 

kɛ tulontan nin na. 

Ɲɔgɔnyekulu bi foli lase farikoloɲanagwɛlaw n’o ka tulontanbaara ɲamɔgɔw ma, o ka 

ɲataga sɔrɔninw na ko, o k’o jija ani k’o cɛsiri ni timinandiya caaman ye walisa ka 

ɲatagaɲuman sɔrɔ. 

III. BAARAW ƝAMƆGƆYA DILI  

III.1. YƐRƐKUNBAARAW ƝAMƆGƆYA DILI 
 
 

A. FASO ƝAMƆGƆSOBA TƆGƆ RA  
 

-   An balimancɛ Sibiri HEBIYE, Matirikili 51 176 H, Lanpow lasagoli ɛnsipɛkitɛri, 

kilasi 1lɔ, eselɔn 7nan, a kɛra b a a r a  l a s a g o l a ŋ a n a  ye  Jamana ka dugukolokow 

labɛnni baarada (AYƐNƐSEYƐFU) ra; 

 

-   An balimanmuso Kilemansi ZUNDI, Matirikili 23 001 (APƐKI), Kititigɛla, 

kategori 1lɔ, eselɔn 1lɔ, a kɛra sigiyɔrɔ jamakulu ka kɛnyɛrɛyebaara sabatili (DEPƐKI) 

ɲamɔgɔ ye. 

 

B. LAFASALI NI SODASIKƆRƆW KA MINISIRISO TƆGƆ RA 

- An balimancɛ Kasɛmu Salamu SURUWƐMA, Matirikili 02 31 940 A, 

Lakɔlidenbaw  kalanfa lɔnniɲinila, a kɛra baarakalan ɲamɔgɔ ye Jamana ka 

fɛɛrɛjɔnjɔnw kalansoba (SENESI) ra. 

C. JAMANA KƆKANKOW, DAFƐJAMANAW KA BAARAKƐƝƆGƆNYAW 

NI JAMANADEN MINW SIGININ BI JAMANA KƆKAN MINISIRISO 

TƆGƆ RA, 

- An balimancɛ Bukare ZUNGURANA, Ofisiye, a kɛra Burukina Faso ka 

Lasigiden ye Cadi (Jamena) jamana na; 

 

D. GUVƐRƐNƐMAN KA BAARAKUNDA, NI JAMA LATANGALI 

MINISIRISO TƆGƆ RA,  

- An balimancɛ  Madi  ZANGO,  Matirikili  202  764  R,  Baarakɛlaw lasagoli ni 

marali baaradaw labɛnni kɔnseye,  kilasi 1lɔ, eselɔn 3nan  , a kɛra Guvɛrɛnɛman 

ka baarakunda  ɲamɔgɔ ye Santiri Nɔri maraba ra. 

E. SƆRƆW, NAFOLOW NI SINIƝASIGI YIRIWALISIRAW SƐGƐSƐGƐLI  

MINISIRISO TƆGƆ RA, 

 

-   An balimancɛ  Karimu  TARAWORE,  Matirikili  32  073  L,  Nafolow lasagoli 

ɛnsipɛkitɛri, kilasi 1lɔ, 9nan eselɔn, a kɛra Warimugu ni nafolofɛn wɛrɛw jatilikɛlaba 

ye, Jaa ni mankan kalansoba (IZISI) ; 

 

-   An balimancɛ Arisɛni TUGUMA,  Matirikili  111  101  N,  Nafolow lasagoli 

ɛnsipɛkitɛri, kilasi 1lɔ, eselɔn 10nan, a kɛra Warimugu ni nafolofɛn wɛrɛw jatilikɛlaba 

ye, kɔnɔmara sabatili santiri  (SEPAVI) ra; 

 

-   An balimancɛ Lawope Amɛdi ZƐRIBO, Matirikili 272 929 W, Nafolow lasagoli 

ɛnsipɛkitɛri, kilasi 1lɔ, eselɔn 4nan, a kɛra Santiri Nɔri maraba warimarala ka 

nɔnabila ye; 

-  An balimancɛ Filagule Ɛrive DIRABO, Matirikili 257 115 T, Nafolow lasagoli 

ɛnsipɛkitɛri, kilasi 1lɔ, eselɔn 5nan, a kɛra Tuwi porovɛnsi ka warimarala ye. 

 

F. SƐNƐ, BƐGƐNMARA NI JIKƆNƆFƐNW MINISIRISO   TƆGƆ RA,  
 

- An balimancɛ Kunbu DIBILONI, Matirikili    47 927 A,     Cɛmancɛkalan ni 

sanfɛkalan ka maralibaaraw lasagoli kɔnseye, kilasi 1lɔ, eselɔn 9nan, a kɛra 

Baaradaw ka baarakɛsira sɛgɛsɛgɛla ye. 

G. JAMANADENW KA ƝƆGƆNDƐMƐ, ADAMADEN LADONBAARA, 

JAMANA KA BƐƐN, CƐNIMUSOYA NI DENBAYA MINISIRISO TƆGƆ 

RA,  

- An balimancɛ Sidiki WEDIRAWOGO Matirikili 53 481 P, Ladagamuli (kalan) 

jɔnjɔn ɛnsipɛkitɛri, kilasi 1lɔ, eselɔn 9nan, a kɛra denbaya ni denmisɛn  ɲamɔgɔba 

ye; 

- An balimancɛ Naziko BOTONI,  Matirikili  51  678  N,  Ladagamuli (kalan) 

jɔnjɔn ɛnsipɛkitɛri,  kilasi 1lɔ,    eselɔn 7nan,  a kɛra nintɔɔrɔ minw bi lase 

denmisɛnw ma kɛlɛli ani, denmisɛnw ka kɔrɔtɔli latangali ɲamɔgɔ ye;  

- An balimancɛ  Dirisa  TU,  Matirikili  82  022  L,  Adamaden ladonbaaraw 

lasagola, kilasi 1lɔ,  eselɔn 9nan, a kɛra jamanadenw ka ɲɔgɔndɛmɛ, Adamaden 

ladonbaara, Jamana ka bɛɛn, Cɛnimusoya ni Denbaya ɲamɔgɔ ye Santiri maraba 

ra ; 

- An balimancɛ Yazuma Alɛkisi DO, Matirikili 51 710 J, Denwilitɔkuraw ka 

Ladagamuli ɛnsipɛkitɛri,  k i l a s i  1lɔ,  eselɔn 8nan,  a kɛra  jamanadenw ka 

ɲɔgɔndɛmɛ, Adamaden ladonbaara, Jamana ka bɛɛn, Cɛnimusoya ni Denbaya 

ɲamɔgɔ ye Uwe Porovɛnsi ra; 

- An balimancɛ Iɲasi SAVADOGO,  Matirikili  57  239  E,  Adamaden 

ladonbaaraw lasagola, kilasi 1lɔ, eselɔn 6nan, a kɛra jamanadenw ka ɲɔgɔndɛmɛ, 

Adamaden ladonbaara, Jamana ka bɛɛn, Cɛnimusoya ni Denbaya ɲamɔgɔ ye 

Kadiyogo Porovɛnsi ra ; 

- An balimancɛ Birama TARAWORE, Matirikili 208 478 A, Adamaden 

ladonbaaraw lasagola, kilasi 1lɔ, eselɔn 5nan, a kɛra jamanadenw ka ɲɔgɔndɛmɛ, 

Adamaden ladonbaara, Jamana ka bɛɛn, Cɛnimusoya ni Denbaya ɲamɔgɔ ye Tuwi 

Porovɛnsi ra. 

 

H. KURANBARIKA, DAMANFƐNW NI KARIYƐRIBAARAW MINISIRISO 

TƆGƆ RA,  

 

- An balimancɛ Ɛrimani ILIBUDO, Matirikili 245 778 L, Kabakuruw ni 

damafɛnw lɔnni dɔgitorasɛbɛ bi sanfɛkalansoba kalanfa yamaruyanin min fɛ, kategori 

P2, giradi 1lɔ, eselɔn 2nan  , a kɛra Burukina ka damafɛnw ni kabakuruw lɔnnibaarada 

(BIMIZƐBU) ɲamɔgɔba ye.  

 

III.2. FOROBABAARAW KA ƝAMƆGƆYA DILI 
 
 
  Ɲɔgɔnyekulu ye baara lasagolikɛlaw sigi baara lasagolikulu nataw kunna: 

 
- Jamana ka nafolo lasagolibaaraw kalansoba (ENARƐFU) r a ,  Sɔrɔw, nafolow 

ni siniɲasigi yiriwalisiraw sɛgɛsɛgɛli  minisiriso tɔgɔ ra ; 

-  Faso Kunna-Wili (ƐFUKAWE) baarada   ra ,  Farikoloɲanagwɛw, funangeya, 

ni baaraɲini minisiriso tɔgɔ ra. 

Ɲɔgɔnyekulu ye Guvɛrɛnɛman ka baarakɛla kelen sigi Burukina Faso ka wari 

bilaninw ni nafolokundonw kɛsi (SEDI-BEYƐFU) kɔrɔsilikulu kɔnɔ, Sɔrɔw, 

nafolow ni siniɲasigi yiriwalisiraw sɛgɛsɛgɛli  minisiriso tɔgɔ ra.  

 

A. SƆRƆW, NAFOLOW NI SINIƝASIGI YIRIWALISIRAW SƐGƐSƐGƐLI  

MINISIRISO TƆGƆ RA, 
 
Ɲɔgɔnyekulu sɔnna sariyaba fila (02) 

ra. 
 
 
Sariyaba fɔlɔ b’an  balimanmuso Ida PARE,  WEDIRAWOGO ka furumuso, 

Matirikili 91 270 M, Nafolow lasagoli ɛnsipɛkitɛri, kɛ Guvɛrɛnɛman ka baarakɛla 

ye Burukina Faso ka wari bilaninw ni nafolokundonw kɛsi (SEDI-BEYƐFU)  

kɔrɔsilikulu kɔnɔ, Minisiriw ka ɲamɔgɔsoba tɔgɔ ra, n’a bin’a ka saan saba (03) fɔlɔ 

baara kɛ. 

 
Sariyaba filanan  bi mɔgɔ nataw kɛ Jamana ka nafolo lasagolibaaraw kalansoba 

(ENARƐFU) lasagolikulu mɔgɔw ye, minw bin’o ka saan saba (03) fɔlɔ baara kɛ. 

 
BAARAKƐLA MINW BINA SIGI GUVƐRƐNƐMAN 

TƆGƆ RA  
 
 
JAMANA KƆKANKOW, DAFƐJAMANAW KA BAARAKƐƝƆGƆNYAW ANI 

JAMANADEN MINW SIGININ BI JAMANA KƆKAN MINISIRISO TƆGƆ 

RA : 

 
- An balimancɛ  Zan BƐNGALI,  Matirikili  59 725  L,  Jamana kɔkankow 

lasagoli kɔnseye. 

 
BAARAKƐLA MIN BINA SIGI ENARƐFU 

BAARAKƐLAW TƆGƆ RA  
 
 

- An balimancɛ Yoropo Abuduli DANBELE, Matirikili 23 02 362 Y, 

Sɔrɔkow lɔnbagaŋana, kalanfa-baarakalanfa kudeyi. 

 
BAARAKƐLA MIN BINA SIGI ENARƐFU 

KALANDENW TƆGƆ RA  

- An balimancɛ   Budunɔma   Zaki   WEDIRAWOGO   Matirikili   219 284   

A, Nafolo lasagolibaaraw  sɛgɛsɛgɛlikɛla,  a bina baara kɛ a ka kalanden 

ɲamɔgɔbaya  kuntagajanya bɛɛ ra.  

 

B. FARIKOLOƝANAGWƐW, FUNANGEYA, NI BAARAƝINI 

MINISIRISO TƆGƆ RA, 
 
 
Ɲɔgɔnyekulu sɔnna sariyaba kelen na, min b’an balimanmuso Aminata KAFANDO, 

KABORE ka furumuso, Matirikili 87 321 D, Bɛgɛnmara ladilikɛla, kɛ Guvɛrɛnɛman 

ka baarakɛla ye Faso Kuna-Wili (ƐFUKAWE) baarada  lasagol ikulu  kɔnɔ ,  sɛnɛ, 

bɛgɛnmara ni jikɔnɔfɛnw minisiriso  tɔgɔ ra, walisa a k’a ka  saan  saba (03) fɔlɔ baara 

kɛ. 

 
 
 
 

 

www.sig.gov

.com 

 

 

 

                                                         Guvɛrɛnɛman ka kumalasela, 

                                                          Irimutaliba Zan Emanuwɛli WEDIRAWOGO   

                                            Faso ka jalatigi    

